ԱՄՓՈՓԱԹԵՐԹ
«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 
2023 ԹՎԱԿԱՆԻ ԱՄԱՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. Պաշտպանության նախարարություն 
	09.06.2023 թ.


	
	ՊՆ/510/3200-2023

		         2023 թվականի հունիսի 1-ի Ձեր N 01/18.2/13681-23 գրությամբ ներկայացված «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մասին» Կառավարության որոշման նախագծի վերաբերյալ դիտողություններ և առաջարկություններ չունենք:	
	         Հայտնում եմ նաև, որ նշված քաղաքացիներից Արմեն Սուքիասյանին (հունահռոմեական ըմբշամարտ) նախկինում տրված տարկետման ժամկետն ավարտվում է 2023թ. ձմեռային, Դավիթ Մակյանին (կարատե), Էրիկ Անանյանին (ֆուտզալ) և Ժորա Աթոյանին (մինչև 21տ. ֆուտբոլ) նախկինում տրված տարկետման ժամկետն ավարտվում է 2024թ. ամառային զորակոչերի ժամանակ, իսկ Արթուր Մկրտչյանի (բռնցքամարտ) 18 տարին լրանալում է ս.թ. սեպտեմբերի 30-ին և նա զորակոչի ենթակա է 2023թ. ձմեռային զորակոչի ժամանակ։
	Ընդունվել է մասնակի:
 Քանի որ Արմեն Սուքիասյանին (հունահռոմեական ըմբշամարտ) նախկինում տրված տարկետման ժամկետն ավարտվում է 2023 թվականի ամռանը՝ հունիսի 15-ին՝ ըստ քաղաքացու զինվորական հաշվառման գրքույկում Կոտայքի ՄՏՍ զինվորական կոմիսարիատի կողմից կատարված գրառման:

	2. Պաշտպանության նախարարություն
	19.06.2023 թ.

	
	ՊՆ/510/3200-2023

	      Ի լրումն Պաշտպանության նախարարության 2023 թվականի հունիսի 9-ի N ՊՆ/510/3200-2023 գրության՝ հայտնում եմ, որ Արմեն Սուքիասյանին նախկինում օրենքով սահմանված հիմքով տրված տարկետումն ավարտվում է 2023թ. ամառային զորակոչի ժամանակ, որի կապակցությամբ նրա մասով «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մասին» Կառավարության որոշման նախագծում լրացուցիչ պայման սահմանելու անհրաժեշտությունը բացակայում է:
	Ընդունվել է

	   
3. Արդարադատության նախարարություն
	15.06.2023 թ.

	
	01/27.2/29472-2023

	
ԿԱՐԾԻՔ
«Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մաuին» Հայաստանի Հանրապետության կառավարության որոշման նախագծի վերաբերյալ

1. «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մաuին» Հայաստանի Հանրապետության կառավարության որոշման նախագծով (այսուհետ՝ Նախագիծ) հաստատվող հավելված 1-ի (այսուհետ՝ Հավելված 1) 5-րդ, 8-10-րդ, 18-20-րդ, 22-րդ և 27-րդ կետերով նախատեսվող քաղաքացիներին շարքային կազմի պարտադիր զինվորական ծառայության 2023 թվականի ամառային զորակոչից սկսած տարկետում տալու վերաբերյալ դրույթներն անհրաժեշտ է նախատեսել Նախագծի 3-րդ կետում առանձին ենթակետերի տեսքով, քանի որ վերջիններիս 26 տարին 2027 թվականի ամառային զորակոչի ժամանակ արդեն իսկ լրացած կլինի, ինչը չի համապատասխանում Հայաստանի Հանրապետության կառավարության 2018 թվականի ապրիլի 12-ի № 450-Ն որոշման հավելվածի 8-րդ կետի պահանջին, որի համաձայն՝  սույն կարգի 6-րդ և 7-րդ կետերի համաձայն քաղաքացուն տարկետում կարող է տրամադրվել ոչ ավելի, քան քաղաքացու 26 տարին լրանալու օրը:
2.  Հավելված 1-ի 13-րդ կետով նախատեսվող կարգավորումն անհրաժեշտ է հանել, քանի որ տվյալ քաղաքացուն, ըստ էության, տարկետում պետք է տրվի ոչ թե ամառային, այլ ձմեռային զորակոչից՝ հաշվի առնելով «Զինվորական ծառայության և զինծառայողի կարգավիճակի մասին» օրենքի 19-րդ հոդվածի 1-ին մասի դրույթը, որի համաձայն՝ պարտադիր զինվորական ծառայությունը կազմակերպվում է զորակոչի միջոցով։ Զորակոչի ենթակա են 18 տարին լրացած արական սեռի քաղաքացիները` մինչև 27 տարին լրանալը, իսկ սույն օրենքի 22-րդ հոդվածի 5-րդ և 7-րդ մասերով պարտադիր զինվորական ծառայության զորակոչից՝ գիտության և կրթության բնագավառներում տարկետում ստացած քաղաքացիները՝ մինչև 28 տարին լրանալը, ինչպես նաև բարձրագույն ուսումնական հաստատությունում ուսումնառության ընթացքում զինվորական պատրաստություն անցած ու պահեստազորի սպայական կազմ որակավորված արական սեռի քաղաքացիները` մինչև 35 տարին լրանալը (այսուհետ` պահեստազորի սպայական կազմ): Հայտարարված զորակոչին պարտադիր զինվորական ծառայության ենթակա են նաև այն քաղաքացիները և պահեստազորի սպայական կազմը, որոնց համապատասխանաբար 27, 28 և (կամ) 35 տարին լրանում է տվյալ զորակոչի շրջանակներում զինված ուժերի համալրման ժամկետի ընթացքում:
3. 	Հավելված 1-ի աղյուսակի 3-րդ սյունակում «ժամանակը» բառն անհրաժեշտ է փոխարինել «թիվը» բառով:
[bookmark: _GoBack]Նույն դիտողությունը վերաբերում է նաև Նախագծով հաստատվող հավելված 2-ին:
	






1. Ընդունվել է













2. Ընդունվել է













3. Ընդունվել է








	4. ՀՀ վարչապետի աշխատակազմի պետաիրավական վարչություն
	06.07.2023 թ.

	
	02/10.39/23141-2023

	ԵԶՐԱԿԱՑՈՒԹՅՈՒՆ
«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2023 ԹՎԱԿԱՆԻ ԱՄԱՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 


	1. Նախագծի 3-րդ կետի 5-րդ ենթակետով առաջարկվում է 2023 թվականի ամառային զորակոչից մինչև 26 տարին լրանալը տարկետում տալ Արմեն Նորիկի Գրիգորյանին, ով հանդիսանում է ծանրամարտի մեծահասակների Եվրոպայի 2022 թվականի առաջնության 2-րդ մրցանակակիր: Մինչդեռ, նախագծին կից ներկայացված փաստաթղթերի ուսումնասիրությունից պարզ է դառնում, որ վերջինս մասնակցել է երիտասարդների Եվրոպայի 2022 թվականի առաջնությանը՝ զբաղեցնելով 4-րդ տեղը:
	2. Նախագծով հաստատվող 1-ին հավելվածով առաջարկվում է շարքային կազմի պարտադիր զինվորական ծառայության 2023 թվականի ամառային զորակոչից մինչև 2027 թվականի ամառային զորակոչը տարկետում տալ Հայկ Համլետի Լյուդվիգյանին: Մինչդեռ, նախագծին կից ներկայացված փաստաթղթերի շարքում նշված քաղաքացու՝ նշանակալի նվաճում ունենալու հանգամանքը հիմնավորող փաստաթղթերը բացակայում են: 
	3. Նախագծով հաստատվող 2-րդ հավելվածով առաջարկվում է շարքային կազմի պարտադիր զինվորական ծառայության 2023 թվականի ամառային զորակոչից մինչև 2025 թվականի ամառային զորակոչը տարկետում տալ ֆուտզալի ՀՀ ազգային հավաքականի անդամ Գևորգ Դավիթի Մնացականյանին (ծնվ. 10.11.2000թ.): Նախագծին կից ներկայացված ՀՀ ֆուտբոլի ֆեդերացիայի գրության համաձայն Գևորգ Մնացականյանը հանդիսանալով ՌԴ քաղաքացի հրավիրվել է Հայաստան և 01.03.2023թ. անձնագրավորվել ՀՀ քաղաքացու անձնագրով: Մինչդեռ, «անձնագրավորվել» ձևակերպումից պարզ չէ, թե արդյոք վերջինս մինչ այդ չի հանդիսացել նաև ՀՀ քաղաքացի և նրա նկատմամբ չի իրականացվել քրեական հետապնդում: 
	4. Միաժամանակ, առնվազն նախագծին կից ներկայացված փաստաթղթերի շրջանակներում հնարավոր չէ գնահատել Կառավարության 2018թ. ապրիլի 12-ի թիվ 450-Ն որոշման 5-րդ կետի 3-րդ ենթակետի պահանջների պահպանված լինելը (նշանակալի նվաճում ունեցող են համարվում, ի թիվս, այլնի Հայաստանի ֆուտբոլի և ֆուտզալի ազգային հավաքականների անդամ հանդիսացող մարզիկները, սակայն յուրաքանչյուր հավաքականի կազմում ընդգրկված մարզիկների ընդհանուր թվից ոչ ավելի, քան պարտադիր զինվորական ծառայության զորակոչի ենթակա ֆուտբոլի դեպքում՝ 30, իսկ ֆուտզալի դեպքում՝ 10 մարզիկների): Նշվածի վերաբերյալ համապատասխան հանձնարարական է տրվել նաև 2020 թվականի պետաիրավական նախարարական կոմիտեի նիստի թիվ ԿԱ/5-2020 արձանագրության 4-րդ կետով: 

	



1. Ընդունվել է
  Կատարվել է համապատասխան ուղղում:





2. Ընդունվել է
Բոլոր փաստաթղթերը ներառվել են ներկայացվող փաթեթում:


   3. Ըդունվել է
Ֆուտբոլի ֆեդերացիան 07.07.2023 թ. լրացուցիչ՝ թիվ Ֆ/1 089, գրություն  է  ներկայացրել՝ ի լրումն 28.04.2023 թ. թիվ Ֆ/1 057 գրության: Գևորգ Դավիթի Մնացականյան 2023 թվականին է հաշվառվել Երևանի կենտրոնի զինկոմիսարիատում, հետևապես՝ նրա նկատմամբ քրեական հետապնդում չէր կարող իրականացվել: Բացի այդ, քաղաքացիների զինհաշվառման, զինծառայությունից խուսափման, քրեական հետապնդման վերաբերյալ ամբողջական տեղեկատվությանը տիրապետում է պաշտպանության նախարարությունը, որը   նախագծով ներկայաված տվյալ քաղաքացու՝  Գևորգ Դավիթի Մնացականյանի, վերաբերյալ դիտողություն և առարկություն չի ներկայացրել:                    
4. Ընդունվել է
Իրականացվում է պարտադիր զինծառայության մեջ գտնվող ֆուտբոլիստների հաշվառում: Փաստաթղթերի փաթեթում ներառվել են համապատասխան ցուցակները՝ հաստատված ֆուտբոլի ֆեդերացիայի կողմից: Պարտադիր զինծառայությունից տարկետման մեջ գտնվող ֆուտբոլիստերի թվաքանակը՝ ըստ հավաքականների, չի գերազանցում Կառավարության 2018 թվականի ապրիլի 12-ի թիվ 450-Ն որոշմամբ սահմանված թվաքանակը:



